
سـەیـید ڕزا
دێرســـم و دوو نامـــە

ڕاســـتییەکا زیقە کـــو ســـەیيد ڕزایێ دێرســـمی ئێك 

ژ ڕێبـــەر و پێشـــرەوێن کۆمەلایەتییـــە د ناڤ کوردســـتانێدا 

ب گشـــتی و ل دەڤـــەرا دێرســـمێ ب تایبەتـــی، ئەگـــەر ئەم 

لێنێرینەکێ ل نامەیێن ســـەیيد ڕزایێ دێرســـمی بکەین دێ 

بۆ مە دیاربیت کو ســـەیيد ڕزا ئێک د ناڤ جڤاکێ کوردیدا ژ 

کەســـایەتییێن هەرە دیار و خودان ســـەنگ و هێز بوو.لێ ل 

ده مێ نوكه  دا هه می تشـــت به روڤاژییه ، ژ ده وله ت ســـه رێ 

بـــێ پلانییـــا مه زنان و ته نبه لییا ل ســـه ر هه میـــان زالبووی، 

ئـــادار بوویه  باشـــترین هه یڤ بـــو خه و  و رازانـــێ، دێ بێژى 

ئه ڤـــه  نه  كـــوڕ و نه ڤیێـــن وانن ئه وێـــن ئادار كرینـــه  هه یڤا 

خه بـــات و شـــاریانێ. روژێن بـــوون و مرنا ســـه ركرده یێن مه  

دهێن هه مـــی دخه ون، روژا ســـه رهلدان و گه نگاشـــێیه  لێ 

هـــه م دیســـان د خـــه ون، و روژا خه مـــا مـــه زن و رێزگرتنـــا 

ل گیانێـــن پـــاك دهێت لێ هه ر هێشـــتا نڤســـتینه .

د. سەدات ئولوگانا
کومارا تورکیا / زانکۆیا ئارتوکلۆ

م. وارهێل عومه ر ئیسماعیل
زانكۆیا زاخۆ / پشكا مێژوو

دەولەتـــا ئوســـمانی پشـــتی پێکـــولا مەرکەزیکرنێ د 

نـــاڤ دەولەتێـــدا وەکـــو ئێـــک ژ ڕێکێـــن دووبـــارە بهێزکرن 

و ســـاخکرنا دەولەتـــێ و ڕزگارکرنـــا ئـــەوێ دەســـتپێکری، د 

ئەڤـــی بواریـــدا ئێک ژ ئـــەوان ڕێکێـــن گرتینە بـــەر؛ ژناڤبرنا 

میرگەهێـــن کـــوردی بـــوون، ئەوێن ب ســـەدان ســـال بوو 

حوکـــم ل دەڤەرێـــن خـــۆ یێن جار بچـــووك و جـــار مەزن 

دبـــوون، دکـــرن، ب ئەڤـــی ڕەنگی ئێـــک ئێکـــە میرگەهێن 

کـــوردان هاتنە ژناڤبرن، هوســـا ئەو ســـەروەت و ســـامان و 

کۆمەکێن ڕەوشـــەنبیری ئەوێن ئەڤان میران ب ســـالان بوو 

کۆمڤەکریـــن و لێکدایـــن، هاتنـــە ڤەگوهاســـتن بـــۆ باژێرێ 

ئیســـتانبولێ. بەلێ ئەو شـــێخێن ســـووننی ئەوێن ب نەمانا 

میرگەهێـــن کوردی بووینـــە کارەکتەرێن ســـەرەکی و خودان 

هێـــز ل دەڤەرێ پشـــتی ئـــەو شـــیاین خۆ ب ســـەر ئەوی 

میـــرات و پێگەهـــێ میرێـــن کـــوردان ل پاش خـــۆ هێلاین 

و ڤالاتییـــا پەیـــدا بـــووی، ئەڤـــان شـــێخان ئـــەڤ چەندە 

بـــۆ خـــۆ بکارهینـــان، ب ئەڤی ڕەنگـــی ئەڤ شـــێخە بوونە 

جهێ مەترســـییێ ل ســـەر دەولەتـــا ئوســـمانی. ئەگەر ئەم 

ســـەحکەینە ســـەردەمێ چاکســـازییێن دەولەتا ئوسمانی و 

ب تایبەتـــی ل دەوروبەرێـــن ســـالێن 182٠ و نێزیکی ســـەد 

ســـالان پشـــتی ئەڤی دەمی دێ بۆ مە باش هـــەول و بزاڤ 

و یاخیبوونێـــن ئەڤـــان شـــێخان دیار بن.

ئێـــك ژ خەلەکێـــن گرنگ ل دۆر ئەڤـــێ چەندێ بزاڤا 

مەلا ســـەلیمێ بەدلیســـی 1914 بوو، ئەوا )کۆمەلا تاشـــناق(

یا ئەرمەنـــی ئیتیحاد و تەرەقی گەهاندینـــە ئێک هەتا دژی 

ئەوێ ڕاوەســـتییان و ئـــەڤ بزاڤە ژناڤبری. بەلـــێ ئەڤ بزاڤە 

بۆ ئێک ژ هێڤێنێن بزاڤ و یاخیبوونێن کوردی ل ســـەردەمێ 

پشـــتی هینگێ. هەتا گەهشتییە ســـەردەمێ شەرێ جیهانی 

یێ ئێکێ 1914-1918، شـــێخێن ســـەر ب ڕێبازا نەقشەبەندی 

یـــا خالـــدی و ئـــەو تەکیایێن خـــۆ نێزیکی ئـــەوان ددیتن، 

بوونە مەترســـی ل ســـەر دەولەتا ئوســـمانی ب ناڤێ هندێ 

کـــو ئـــەو ڕێبەرێن بزاڤـــا کوردی یـــا ســـەردەم بوون.

هنـــدەك ســـەرۆك 

عەشـــیرەتێن کوردان ژ بەروکێن 

شـــەری بگرە هەتا دهێتە د کویراتییا گەرەکێن کوردنشـــیندا، 

هـــزرەك د ســـەرێ ئەواندا هاتبوو چانـــدن، ئەو ژی چەمکێ 

جیهاد و شـــەرکرن بوو، بەلێ دەولەتا ئوســـمانی د شـــەریدا 

شکەســـت و ئـــەردێ ئـــەوێ یـــی بەربـــەلاڤ دابـــەش بوو، 

ســـەرکەفتییان ب هوڤانـــە د ناڤبەرا خـــۆدا پارڤەکر، د ئەڤی 

سەردەمێ هەســـتییاردا، ســـنوور دووبارە دهاتنە ڕاچاندن و 

دەولـــەت دهاتنە دروســـتکرن، بزاڤ و کێشـــەیا کوردی هاتە 

ســـەر شـــانوویێ و هێـــدی هێدی خـــۆ دیارکر، ســـەردەمێ 

کونگرەیـــێ ئاشـــتییێ و پەیمانـــا ســـیڤەر ل 2٠ێ شـــوباتا 

192٠ێ و د هەمـــان دەمـــدا کونگرەیێ پاریس ژی دەســـت 

ب کۆمبوون و ڕوونشـــتنان کر، د ئەڤـــی کونگرەیدا نوونەرێ 

کـــوردان )شـــەریف پاشـــایێ خەنـــدان( بوو، پاشـــماوەیێن 

ئیتیحادییـــا و کەمالییێـــن نـــوو ل گەل هندەک شـــێخێن 

ســـەر ب ڕێبازا خالدیڤە پێکولا هندێکر و ســـەرکەفتن ژی د 

ئەڤـــی بواریدا هینـــا ل دۆر دروســـتکرنا چەپەرکی هەمبەری 

ئـــەوێ بـــزاڤ و پێکـــولا شـــەریف پاشـــای ئەنجامـــددا، ب 

ئەڤـــی ڕەنگی شـــیان چەپەرەکێ هەڤدژ د نـــاڤ کورداندا بۆ 

داخویانییێن شـــەریف پاشـــای پەیدا بکەن. د ئەڤی بواریدا 

هەر ژ 19 شـــوباتێ هندەك سەرۆك عەشـــیرەتێن ئەرزنجان، 

حەســـەن قەلعـــە، وان و ئەلعەزیزییـــێ دەســـت ب فرێکرنا 

تەلگرافـــان کر، میناک ل 22 شـــوباتێ ســـەروک عەشـــیرێ 

)بالابان( پاشـــا بـــەگ وهەڤالێن ئـــەوی تەلگـــراف فرێکرن، 

تێـــدا ئامـــاژە ب ئەڤێ چەندێ کـــر‹‹چ هێز نینـــن کوردان ژ 

برایێـــن ئەوان یێن تورک جـــودا بکەن‹‹،هەتـــا ل دۆر ئەڤێ 

یەکـــێ دهێتـــە گۆتن کو نوبار پاشـــای و شـــەریف پاشـــایێ 

خەنـــدان بۆ مەرەمێن خـــۆ یێن تایبەتی کار دکـــر، هەتا کو 

دهێتـــە گۆتن کو شـــەریف پاشـــای هەروەکـــی چ زانیاری ل 

ســـەر هندێ نەبوون کـــو ڕێژەیا نیزیکی 8٠٪ ژ موســـلمانێن 

کـــورد یێن بدەســـتێن ئەرمەنـــان هاتینە کوشـــتن.

“ڕاســـتییەکا زیقە کو ســـەیيد ڕزایێ دێرســـمی 
نـــاڤ  ڕێبـــەر و پێشـــرەوێن کۆمەلایەتییـــە د  ژ  ئێـــك 

کوردستانێدا ب گشتی و ل دەڤەرا دێرسمێ ب تایبەتی”

پاشـــی هنـــدەك تەلگرافێـــن دیتـــر ژ باژێـــرێ وان، 

حەسەنکەیفێ و ئەلعەزیزییە ژی هاتنە هنارتن، ل دۆر ئەڤێ 

چەنـــدێ تەلەگرافـــەک ژ دەڤ کەســـەکی ب ناڤێ )محەمەد 

عارف پاشـــازادەیێ مێردینی( ل هەیڤا ئادارا 192٠ هاتبوو 

فرێکـــرن، تێدا ئاماژە ب ئـــەوێ چەندێ هاتبووکرن، کو 

شەریف پاشا کەسەکێ هێژا و ڕەوشەنبیر و تێگەهشتییە، 

ئـــەم ڕێزێ ل ئەوی دگرین، بەلـــێ دڤێت کورد ژ )ئوممەت(

ــــێ ڤەنەبـــن و ویلایەتێـــن وان و بەدلیســـی و جهێن دیتر 

بـــۆ ئەرمەنـــان ڤالە و بێ خـــودان نەهێلن، هـــەر د هەمان 

تەلگرافـــدا ئامـــاژە ب هندێ کربـــوو کو گەمیێـــن دەولەتێن 

هەڤپەیمانـــان نەشـــێن ب ســـەر چییایێـــن کوردســـتانێ 

بکەڤن و گەفێـــن شـــەرکرنێ ل هەڤپەیمانان دکرن.

ژ لایێ خۆڤە کۆمەلا تەعالی کوردستان ئەوا مەرکەزێ 

ئەوێ ل ئیســـتانبولێ، بەردەوام نامە بۆ کونگرەیێ ئاشتییێ 

ب دەستپێشخەرییا فرەنســـییان فرێدکرن و تێدا ئاماژە ب 

هنـــدێ دهاتەدان کو ئـــەڤ نامەیێن بـــەری نوکە هاتینە 

هنارتـــن و ئاماژەیـــێ ب گۆتنێن ســـەرۆک عەشـــیرەتێن 

کوردان دای، پترییا ئەڤان نامەیان د ســـەختە و شاشـــن، 

ب زۆرێ کەمالییان ب ســـەرۆک عەشـــیرەتێن کوردان داینە 

نڤیســـان و ئیمزاکـــرن. گرێـــدای ئەڤی بابەتـــی دوو نامە ب 

ڕێکا کۆمەلا تەعالی کوردســـتان ژ کوچگیری و دێرســـمێ 

بـــۆ شـــەریف پاشـــایێ خەنـــدان و کۆمیتەیـــا پەیمانا 

ســـیڤەر هاتنـــە هنارتـــن، نامـــەک ژ ئەڤـــان ژ لایـــێ 

عەلیشـــێرێ قوچگیریڤە بەرپرســـێ دەڤەرێن)سیواس، 

زارا و عمرانییـــێ( هاتبـــوو فرێکـــرن، ب گـــورەی ئەڤێ 

نامەیـــێ شـــەریف پاشـــا وەکـــو نوونـــەرێ کـــوردان و 

خەباتکەرێ بدەســـتڤەهینانا ســـەربەخوویا کوردستانێ 

هاتییـــە دیارکـــرن، د نامەیـــا دیتـــردا ئەوا ژ دێرســـمێ ژ 

لایـــێ عەلیشـــێری و ســـەیيد ڕزایێ دێرســـمیڤە هاتییە 

فرێکرن، تێدا ئیمزایا ســـەرۆک عەشـــیرێ )حەســـەنلی( 

ســـەیيد ڕزای یـــا دیـــار بـــوو، د ئەڤـــێ نامەیـــێ ژیدا 

ئاماژە ب ئێکانەیا نوونەرێ کوردان شـــەریف پاشـــایێ 

خەنـــدان هاتبووکـــرن کو ئـــەو نوونەرێ دروســـت یێ 

ســـەربەخۆییا کوردستانێیە.

هەردوو نامەیێن
سەید ڕزای ئەوێن بۆ

کۆنگرەیێ ئاشتیێ ل 
پاریس هنارتین

ســـەیيد ڕزایێ دێرســـمی حـــەز هەبوو کو 

دێرســـمێ بکەتە ســـەنتەرێ بزاڤا نەتەوەپەروەرییا 

کـــوردان، د ئەڤـــی بواریـــدا گەلـــەک داخویانییێـــن 

بێهنـــا کوردپەروەرییـــێ ژێ دهێت، هینابوونە ســـەر 

زمـــان، ســـالا 2٠1٠ بـــۆ ئێکەمیـــن جـــار ئـــەڤ نامـــە 

ژ لایـــێ )عەلـــی کلج(یڤـــە هاتبـــوو دیتن و نڤیســـین، 

پاشـــی هەر ئێـــک ژ )ئەڤیـــن چیچەک، دیلـــەک کزلداغ 

و مونـــزور چەمی نڤیســـان و کرنە ڕۆژەڤـــا ڕۆژێ(.

کورتییا ئەڤان نامەیان ب زمانێ فرەنســـی بوو، پشتی 

بوورینا ســـەد سالان ب ســـەر ئەڤان نامەیانڤە، دەما مرۆڤ 

ئەڤـــان نامەیان دخوینیـــت، دڤێت هـــزرا مرۆڤی هەمبەری 

ســـەیيد ڕزای و هزروبیرێـــن ئەوی بهێتـــە گوهۆڕین.

پێشـــی ئەم نامەیـــا ســـەیيد ڕزای یا ســـالا 192٠ ب 

ڕەنگەکـــێ بەرفـــرە بخوینین و هەلســـانگاندنێ بـــۆ بکەین، 

دڤێت ئەم چاڤخشـــاندنەکێ بۆ نامەیا ئەوی یا ســـالا 19٣٧ 

بکەیـــن، ژ بەرکو هندەک لایـــەن، ب تایبەتی ئەوێن هەڤهزر 

ل گـــەل دەولەتـــێ ئەو ل ســـەر هنـــدێ ل هەڤهاتبوون، کو 

دێرســـم ژ کوردان بهێتـــە ڤالەکرن، ئەڤ لایەنە نامەیا ســـالا 

19٣٧ دهیننـــە ســـەردەڤ و پێشـــڤە دهینـــن، ئـــەو خۆیا 

دکـــەن کو ئەڤ نامەیە هاتییە نڤیســـان بێی ســـەیيد ڕزای 

ئاگـــەه ژێ هەبیـــت، ئـــەڤ نامـــە ژ لایێ نوری دێرســـمیڤە 

هاتییـــە نڤیســـان!، بەلێ ب گـــورەی کەنالێ)خەبـــەر تۆرک-

Habertürk(، وەزیـــرێ ناڤخۆ یێ ئەڤی ســـەردەمی )شـــوکرو 

کایـــا( د نامەیەکـــێ کو ل ســـەر هاتبوو نڤیســـان )نهێنی(، 

تێـــدا ئامـــاژە ب هنـــدێ هاتبووکـــرن کو ئەڤ نامـــە ژ لایێ 

کەســـەکیڤە کو ل ســـوریێ ئاکنجییە، ناڤێ ئەوی یووســـڤە 

ژ بنەمـــالا بەدرخانییانـــە، ئـــەڤ نامە ئەوی نڤیســـایە و بۆ 

کۆمـــەلا نەتەوەیێـــن ئێکگرتـــی هنارتییـــە. د دەمەکیدا کو 

ئێـــک ژ هەســـتییارترین دەزگەهێـــن دەولەتێ کـــو وەزارەتا 

ناڤخۆیـــە، چ ئامـــاژە ب نڤیســـینا ئەڤـــێ نامایـــێ ژ لایـــێ 

نـــوری دێرســـمیڤە نەهاتییـــە کـــرن، لـــەو گەرمکرنـــا ئەڤی 

بابەتـــێ بـــێ بنەمـــا جهـــێ ســـەرنج و هزرکرنێیە.

ژ  بەلگەیێـــن  و  زانیـــاری  ئـــەوان  بگـــورەی 

پێچەوانـــەی  ب  بدەســـتڤەهاتین،  ســـەنتەرێ)نانت( 

داخویانییێـــن وەزیـــرێ ناڤخـــۆ شـــوکرو کایـــای، وەکـــی 

ئـــەوی ئامـــاژە پێکـــری کـــو ئـــەڤ نامەیە ئێکـــەم جار 

بـــۆ کۆمـــەلا نەتەوەیێن ئێکگرتـــی هاتییـــە هنارتن، د 

ئەڤی دەمیـــدا چ دامەزراوێن ب ئەڤـــی ناڤی نەبوون، 

ژبەرکـــو کۆمـــەلا نەتەوەیێـــن ئێکگرتـــی ل ڕێکەفتـــی 

24 چریـــا ئێکـــێ 1945 هاتییـــە دامەزرانـــدن، بەلکو بۆ 

وەزارەتـــا دەرڤـــە یـــا فرەنســـی هنارتییـــە، جهـــێ فرێکرنا 

نامەیـــێ ژی ســـوریێ نەبـــوو، بەلکـــو ژ دێرســـمێ بـــۆ 

قونسولییا فرەنســـی ل ئیستابولێ هاتبوو فرێکرن.

ل دویڤ بەلگەیێن ل بەر دەســـت یێن قونسولییا 

فرەنســـی ل ئیســـتابولێ، ئـــەڤ نامەیـــە ل ڕێکەفتی ٣٠ 

تیرمەهێ بۆ قونســـولییا فرەنسی هاتییە فرێکرن، پاشی 

ل 2 چریا ئێکێ ژ لایێ قونسولییێڤە بۆ وەزارەتا دەرڤە یا 

فرەنســـی هاتییە ڕەوانەکرن، لەورا ئەڤ نامەیا ســـالا 19٣٧ 

ژ لایێ نوری دێرســـمی ل ســـوریێ نەهاتییە فرێکرن.

ڕزایـــێ  ئەوێـــن  ڕاســـتییێ،  نەزانێـــن دویـــری  ئـــەو 

دێرســـمی وەســـا دیار دکەن کـــو مرۆڤەکێ ســـادە و نەزان و 

نەخوینـــدەوارە، ئەو خۆیا دکەن کو ســـەیيد ڕزا ژ لایێ نوری 

دێرســـمیڤە دهاتـــە برێڤەبرن، ئـــەڤ چەنـــدە ب چ ڕەنگان 

نابیتـــە پیڤەرەکێ موکم بۆ دیارکرنا کەســـایەتییا دروســـت یا 

ســـەیيد ڕزایێ دێرســـمی، ئەڤ لایەنە ب هندێ تێر نەبوون 

کـــو نـــوری دێرســـمی ب مرۆڤەکـــێ )ڕەگەزپەرســـتێ کـــورد( 

دیـــار بکـــەن، ڕابوون ئـــەو وەســـا دیارکر کو ئەو )ســـیخورێ 

تورکانە(، ل ســـالا 2٠٠5 حوســـەین ئایگون ئەندام پەرلەمانێ 

پارتا گەل یـــا کوماری CHP ژ دێرســـمێ، هاریکارییا نەڤییێ 

ســـەیيد ڕزای دکـــر ب ناڤـــێ هنـــدێ کـــو مافێن خـــۆ یێن 

یاســـای وەربگرن، د ئەڤی بواریدا د هەمان ســـالدا داخواز ژ 

پەرلەمانی کر داکو دەســـتەیەک بهێتـــە پێکهینان ب مەرەما 

هنـــدێ کو بچـــن ل دویڤ زیارەتێ ســـەیيد رزای بگەرن، ب 

ئەڤـــێ ڕێکێ پێکـــولا هندێ دهاتـــەدان کو ڕوودانێن ســـالا 

19٣٧-19٣8ل دێرســـمێ و دەوروبـــەران ژ ڕاســـتییا ئـــەوێ 

داببـــرن، بابەتی بکەنـــە بابەتەکێ گرێدای هنـــدەک مافان و 

بادەکـــەکا یاســـایی. د هەمـــان دەمدا وەســـا دا دیارکرن کو 

ســـەیيد ڕزا کەســـەکێ نەخویندەوار بوو، لەو بزەحمەت ئەڤ 

نامەیـــە ئـــەوی نڤیســـابن، ل ئەڤێـــرە دڤێـــت ئاماژەیێ پێ 

بکەن کا ئایە ســـەیيد ڕزا ب دروستی کەسەکێ نەخویندەوار 

و جاهل بوو! بەرســـڤا ئەڤێ پســـیارێ نوری دێرســـمی ئەوێ 

ژ لایـــێ هندەکانڤـــە ب ڕەگەزپەرســـت و ســـیخور هاتییـــە 

بناڤکـــرن ددەتـــە مە، دەمـــا دیار دکـــەت کو بابێ ســـەیيد 

ڕزای ســـەیيد ئیبراهیم ب )بابێ دێرســـمێ( دهاتە نیاسین، 

ســـەیيد ئیبراهیـــم کەســـەکێ زانـــا و خـــودان زانســـت و 

تیگەهشـــتن بـــوو، نووری دێرســـمی دبێژیت ســـەیيد ڕزای 

دەرســـێن ل دەڤ بابـــێ خـــۆ وەرگرتین. هەمـــان زانیاری ژ 

کەســـانێن دیتر یین خێزانا ســـەیيد ڕزای هاتینـــە وەرگرتن، 

ســـەیيد ڕزای تا ڕادەیەکێ ئوســـمانی دزانی، ئـــەڤ نامەیا ل 

ســـالا 192٠ ژ لایـــێ ئەوی بخۆڤە هاتییە نڤیســـان و ئیمزایا 

ئـــەوی بخۆ ل ســـەر نامەیێ یـــا دیارە.

ئەو نامەیا بۆ کونگرێ ســـیڤەر هاتییـــە هنارتن، ئەوا 

ژ لایێ ســـەیيد ڕزای و هندەک سەرۆك عەشیرەتێن دیترڤە، 

ب ئاشـــکاری داخوازا دەولەتەکا کـــوردی دکر، مەرکەزێ ئەڤێ 

دەولەتێ دێرســـم و دەڤەرا د ناڤبەرا ئەرزنجانێ و قوچگیریدا 

بیـــت، د نامەیێـــدا خواســـت بوو، کـــو کورد ب خـــۆ مافێ 

چارەنڤیســـا خۆ دیـــار بکەن، د هەمان نامەدا ســـەیيد ڕزای 

و هەڤالێـــن ئەوی ئامـــاژە ب ئەوان ڕوودانـــان کربوو ئەڤێن 

ل ســـالا 1915 ڕووداین، ئاماژە ب ئەوان هاولاتییێن ئەرمەن 

و ڕۆم ئەوێـــن ل ئەرزنجانـــێ کربوو، ئەوێـــن ژ لایێ ئەوانڤە 

هاتینە پاراســـتن و پاشی تەســـلیمی ڕوسیا کرین، د هەمان 

دەمـــدا ئامـــاژە ب ئـــەوێ قەتلوعامێ کربوو ئـــەوا حکومەتا 

تورکـــی ل خەرپوتـــێ و دەوروبەرێـــن ئـــەوێ ب تایبەتـــی ل 

)نازمییـــێ و پاغـــێ( کـــو نێزیکی 1٧ هـــزار کوردێـــن جوتیار 

پشـــتی هاتینە گرتـــن ژ لایێ تورکانڤە، ئەو هاتینە کوشـــتن 

و هاڤێتینە د ڕووبارێ فوراتیدا، هەروەســـا د ماوەیێ شەرێ 

جیهانـــی یێ ئێکێدا، قەتلووعامەک ل دێرســـمێ ژی هاتییە 

کرن، ل دۆر ئەڤی بابەتی نوونەرێ باژێرێ چانکری مســـتەفا 

عەبدولحـــەق دیـــار دکـــەت کو ل ســـالا 1916 ل دێرســـمێ 

کریـــارەکا ب ئەڤـــی ڕەنگـــی هاتییـــە ئەنجامـــدان.

گرنگییـــا ئەڤـــێ نامەیـــێ د هندێدایـــە، کـــو تەکـــەز 

ل نەتەوەیـــێ کـــورد هاتییـــە کـــرن و دیاردکەت کـــو کوردان 

ئـــەو کراســـێ کەمالییان ب کەرکـــری پـــێ ڕازینەبووینە، واتە 

ل دێرســـمێ عەلەوییاتی نەشـــییا ب پێشـــییا کوردایەتییێ 

بکەڤیـــت، ســـەرەرای هندێ کو کەمالییان ئەوی ســـەردەمی 

دبـــن ماســـکێ ئوممەتێڤـــە پروپاگندەیـــا هنـــدێ دکـــر کو 

کوردێن ســـونی کـــورد هەلگرێن ئێک ڕێبازێنـــە، ل دۆر ئەڤێ 

چەنـــدێ بەردەوام کار دکر، مـــەرەم ژێ دویرکرنا کوردان بۆ ژ 

کوردپەروەرییـــا ئەوان، د ئەڤی ســـەردەمیدا کوردێن عەلەوی 

یێـــن دێرســـمێ ب سەرکێشـــییا ســـەیيد ڕزای و هنـــدەک 

ســـەروک عەشـــیرەتان د پێکـــولا هندێدا بوون کـــو ب رولێ 

سەرکێشـــییا کوردان راببن، لەو ئەو ب دژی پروژەیێ تورکێن 

تورانـــی ڕاببـــوون، ئەوان کەدا هندێ دکر کـــو پروژەیێ ئەوان 

ســـەرنەگریت، ب گورەی پەیمانا ســـیڤەر ویلایەتێن ئەوان و 

ئـــەرزەروم دابوونـــە ئەرمەنان، ســـەیيد ڕزا ب ئەڤێ چەندێ 

نەیێ ڕازی بوو، ئەڤە بەلگەیە کو ئەڤ خەباتا سەیيد ڕزای بۆ 

هێڤێنـــێ ئێکگرتنا کوردان، نەرازیبوونـــا ئەوان ژ ئەڤێ چەندا 

پەیدا بووی، واتە ل ئەڤێ جوگرافییا دێرســـمێ پشـــتی سالا 

192٠ ســـەیيد ڕزای سەرکێشـــییا ئەڤـــێ چەندێ دکر.

تشـــتەکێ گومـــان برییە ئـــەوێ چەندێ کو ســـەیيد 

ڕزایێ دێرســـمی سەرکێشـــەکێ ئایینی و جڤاکیێ دێرســـمێ 

و دەوروبـــەران بوو، د هەمـــان دەمدا دهێتـــە خویاکرن کو 

ســـەیيد ڕزا ئێک ژ سەرکێشـــێن کوردان یێن سەردەمێ خۆ 

بوو، ب گورەی شـــیان و مەرجین ســـەردەمی ســـەیيد ڕزای 

دویڤچوونـــا سیاســـەتێ دکـــر، لـــەو ئاگەهدار بـــوو ژ ئەوان 

پێشـــهاتێن ل ســـیڤەرێ پەیدا دبوون، د ئەڤی سەردەمیدا 

دروســـتکرنا  پێکـــولا  د  ئیتیحادوتەرەقـــی  پاشـــماوەیێن 

دەولەتـــەکا نەتـــەوەی یـــا تـــوران یـــا تورکیـــدا بـــوون، 

کەمالییێـــن تورانی د ئەڤی ســـەردەمیدا هنـــد ئاماژە ب 

دەولەتەکا ڕەگەزپەرســـت یا تورکی نەددا، بەلێ ســـەیيد 

ڕازا و عەلیشـــێر ب ئاگەهبـــوون ژ ئەڤـــێ چەندا ئەڤان 

کەمالییـــان پێکـــول بو دکر، ئـــەو کەڤلوژانکـــێ ئەڤان 

کەمالییان ب ناڤێ ئوســـمانی بوونـــێ کرییە بەرخۆ پێ 

دئاشـــنا بوون، لەو هەتا سالا 192٠ ئەو د دوو دل بوون 

ژ سیاســـەتا کەمالییـــان، ئـــەڤ چەندە ســـەرکردایەتییا 

ســـەیيد ڕزای دیـــار دکەت، ئەڤ خەباتا ســـەیيد ڕزای و 

هەڤالێـــن ئـــەوی جهێ ســـەرنجا کەربـــا کەمالییان بوو، 

ئـــەوان ئـــەڤ ڕۆلـــێ ســـەیيد ڕزای و عەلیشـــێری وەک 

مەترســـی ل ســـەر خۆ دزانی، ژ بەر هندێ پروپاگندەیێن 

دویـــری ڕاســـتییێ ب دویـــڤ ئەوانڤـــە کـــرن، هندەک ژ 

نەڤییێـــن ئەڤان ژی کەفتنـــە خەفکا ئاقلـــێ دەولەتێ لەو 

ئـــەو ژی ب شـــوپا ئەواندا چوون و گەلـــەک جاران هەمان 

هەلویســـتێن دەولەتـــێ دگرتنـــە بـــەر هەمبـــەری ئـــەوان 

توهمەتێـــن داینە پال ئەڤان هـــەردوو قەهرەمانان.

16رووگەهـ  ژمارە 17  ئەیلۆلا ٢٠٢٣



ئەڤە ئـــەو نامەیە ئەوا ل 2٠ ئادارا 192٠ بۆ ســـیڤەرێ 

هاتییـــە هنارتـــن، هاتییـــە ســـادەکرن و وەرگێـــران ژ زمانێ 

ئوســـمانی بـــۆ تورکییا نوکە.

ب ڕێـــکا کۆمەلا تەعالی کوردســـتان، ئەوا ســـەنتەرێ 

ئـــەوێ ل باژێرێ ئیســـتانبولێ بۆ کۆنفرانســـێ ئاشـــتییێ بۆ 

هێژا نوونەرێ کوردان شـــەریف پاشـــایێ خەندان ›‹ب گورەی 

ئـــەو باوەرییـــا مە هـــەی کـــو خـــودای مللەتێـــن دونیایێ 

هەمـــی یێـــن ئافراندین و مافێ ژیانێ ب ئەوان بەخشـــییە، 

دبیـــت ژ بـــەر ڕێزگرتنـــا هـــەوە ب بنەمایێـــن وەکهەڤییێ و 

ئازادییێ خـــودای هوین گەهاندبنە جهێ بەرپرســـیارەتییێ، 

لـــەو ب کەد و قەلەمێ خۆ هوین گەهشـــتنە ســـەرکەفتنێ، 

بەلـــێ هەتا ئـــەڤ ســـەرکەفتنە ببنـــە جهێ سوپاســـییێ و 

دەستخوەشـــییێ وەک ل دەڤ هـــەوە ژی تشـــتەکێ خۆیـــا 

و ئاشـــکرا پیڤـــەرێ ڕاســـت و دروســـت یێ ئەڤـــێ چەندێ 

ئـــەوە کو مافێـــن هەمـــی مللەتان بـــۆ بهێنـــە دابینکرن و 

پـــێ بهێنەدان، ژ بەر هنـــدێ ئەم ژ جەنابـــێ هەوەیێ بلند 

داخـــواز دکەیـــن، ب گورەی باوەرییا هـــەوە ب ژیانا مەدەنی، 

و باوەرییـــا هەوە ب وەکهەڤییـــا ژدایکبوونێ، هوین کوردێن 

نێزیکی 8 ملیون کەســـان ئەوێن گرێدای دەولەتا ئوســـمانی 

ژ لایـــێ دینیڤە هویـــن مافێن ئەڤی مللەتـــی بدەنێ، ژبەرکو 

ئـــەوان بـــۆ ئەڤـــێ چەنـــدێ خەباتەکا مـــەزن کرییـــە و دێ 

د ئەڤـــێ چەندێدا دبـــەردەوام بـــن، ئەڤ دەڤـــەرا دکەڤیتە 

ناڤەراســـتا کوردســـتانێ ئەڤـــا پێـــک دهێـــت ژ )خەرپـــوت، 

دێرســـم، زارا یا ســـەر بسیڤاسێڤە، عەشـــیرەتێن قوچگیری 

و هەتـــا دگەهیتـــە ڕووبارێ قزل ئرماکی، ئەڤـــە جوگرافییەکا 

بەرفـــرەه بخۆڤـــە دگریت، دا ئەڤ هەبوونا خـــۆ و یا مللەتێ 

خـــۆ د ئەڤی جهیدا بپارێزین نێزیکی 4 چەرخانە ب ســـەدان 

شـــەر مە دژی دەولەتا ئوســـمانی ئەنجامداینە، هەر چەندە 

ب مەرەما پاراســـتنا هەڤســـەنگییا سیاســـی ل دەڤەرێ مە 

دەنگێ خـــۆ نەگەهاندییـــە دەولەتێن ئەوروپـــی یێن مەزن، 

بەلـــێ من گومـــان د هندێدا نینـــە کو ئەو توپێن ب ســـەر 

دێرســـمێدا دهاتن، دەنگێن ئەوان یێن گەهشـــتینە ئەوروپا 

و وژدانـــا ئەوان یـــا بریندار کری، د ماوەیێ شـــەرێ جیهانی 

یـــێ ئێکێـــدا، ب ســـەدان خێزانێـــن ئەرمەن و ڕۆم قەســـتا 

دەڤـــەرا مەکرن، مە ئەو پاراســـتن، مە چ مەرەمێن سیاســـی 

ژ ئەڤـــێ چەنـــدێ نەبوون، ئەڤـــا مە کری ب تنـــێ ب ناڤێ 

مرۆڤایەتییـــێ مە ئەنجامدایـــە، بەلێ نوونەرێـــن دەولەتێن 

ئەوروپـــی یێـــن مەزن پشتبەســـتن ب داتـــا و داخویانییێن 

ڕوســـیا و کۆمەلێـــن ئەرمەنی ل ئەرزنجانـــێ کرییە و باوەری 

ب ئـــەوان هینایـــە. د ئەڤـــی دەمیـــدا حکومەتـــا تورکی ل 

دەوروبەرێـــن خەرپوتـــێ ل قەزایێن نازمییـــە و پاغێ نێزیکی 

1٧ هـــزار جوتیارێن کوردێـــن بەلەنگاز ب دەســـتێ )خەلیت 

پاشـــا(یێ بەرنیـــاس ب)دیـــن( کوشـــتینە و هاڤێتینـــە د 

ڕووبـــارێ فوراتیـــدا. هەروەســـا ل دەڤـــەرا قـــزل ئرماکـــی ل 

دەوروبەرێن سیڤاســـێ دەولەتا ئوســـمانی توهمەتداینە پل 

عەشـــیرەتا قوچگێری و لەشـــکەر هنارتییـــە ئەڤێ دەڤەرێ و 

گەلەک پێکدادان پەیدابووینە، لەورا ل ســـالا 1916 عەلیشێر 

ئەفەندییـــێ قوچگیری هەســـت ب بەرپرســـیارەتییێ دکەت 

وەک نوونەرێ دێرســـمێ و کوردستانێ و 8 ملیون کوردان خۆ 

دگەهینیتە ئەرزنجانێ ل دەڤ ڕوســـا، نامەیەکا هوشدارییێ 

کو هاتبوو ئیمزاکرن ژ لایێ ئەوی و 1٠ ســـەروک عەشیرەتێن 

دی یێـــن دێرســـمیڤە ل 24 چریا دوویێ 1916 پێشکێشـــی 

ئمبراتورییەتا ڕوســـیا و هەڤپەیمانێـــن ئەوێ دکەت.

“ئـــەو نەزانێـــن دویری ڕاســـتییێ، ئەوێن ڕزایێ دێرســـمی وەســـا دیـــار دکەن 
کـــو مرۆڤەکێ ســـادە و نـــەزان و نەخوینـــدەوارە، ئەو خۆیـــا دکەن کو ســـەیيد ڕزا 
ژ لایێ نـــووری دێرســـمیڤە دهاتـــە برێڤەبرن، ئەڤ چەنـــدە ب چ ڕەنـــگان نابیتە 
پیڤەرەکـــێ موکم بۆ دیارکرنا کەســـایەتییا دروســـت یا ســـەیيد ڕزایێ دێرســـمی”

د ئەڤـــێ نامەیێـــدا ئاماژە ب هنـــدێ هاتبوو دان، کو 

پشـــتی ب دووماهی هاتنا شـــەری ئەگەر ئەم شـــیایین خۆ 

ل ئەڤـــان دەڤەران بپارێزیـــن و هەبوونا خـــۆ موکم بکەین، 

د ئەوان کونگرەیێن ئاشـــتییێدا دێ بیتە گرەنتییا پاراســـتنا 

مـــاف و ســـەربەخوویا مللەتێ مـــە ل ئەڤان دەڤـــەران و بۆ 

ئەڤـــێ چەندێ ئەم د ئامادەینە هەمی کاران ئەنجام بدەین، 

پاشـــی ئەڤ نامەیا هوشـــدارییێ مـــە ب ڕێکا دەســـتەیەکا 

تایبـــەت ل ئەرزنجانـــێ وەرگێرا ســـەر زمانێ روســـی، ب ڕێکا 

)کینیـــاز حەجی مینکوز( بەرپرســـێ لەشـــکەرێ ڕوســـی یێ 

دەڤـــەرا دێرســـمێ فرێکـــر بـــۆ ئمبراتورییەتـــا ڕوســـی، ئەڤ 

نامەیـــە د ڕۆژنامـــە و گوڤارانـــدا هاتە بەلاڤکـــرن، دەربارەی 

ناڤـــەروکا ئەڤێ نامەیێ زانیاری بـــۆ دەولەتێن هەڤاپەیمانێن 

دیتـــر ژی هاتبوونـــە هنارتـــن، و ئەگـــەر چ دانەیێـــن ئەڤێ 

نامەیـــێ ل دەڤ ئـــەوان پاراســـتی نەمابـــن دانەیا ڕەســـەن 

ل دەڤ مە یا پاراســـتییە. پشـــتی شـــۆڕەش ل ڕووســـیایێ 

ســـەرهلدای و ب دەستپێشـــخەری و پروپاگەندەیا )لێنینی( 

لەشـــکەرێ ڕووســـای کەفتنە هەڤدژییێ لگەل لەشـــکەرێن 

دەولەتێـــن هەڤپەیمان، هوســـا دبن گڤاشـــتن و درویشـــم 

پروپاگندەیێـــن بەلشـــەڤییانڤە لەشـــکەرێ ڕووســـی هێرش 

کرە ســـەر دەڤەرێن دێرســـمێ، و ئاخڤتـــن و کریارێن کرێت 

هەمبـــەرێ مللەتـــێ مـــە ئەنجامـــدان، ژ بـــەر هنـــدێ ئەم 

نەچاربوویـــن نەهێلیـــن ئەڤ لەشـــکەرێ بەلشـــەڤی بهێنە 

د نـــاڤ ئـــەرد و دەڤەرێـــن مەدا، بـــۆ ئەڤێ چەنـــدێ هەمی 

پێکولێـــن خـــۆ مـــە مەزاختـــن، د ئەنجامـــدا ئەم شـــیاین 

ئـــەوان بشـــکێنین، ب ئەڤـــی رەنگـــی ئـــەو ژ دەڤەرێن مە 

هاتنە دەرئێخســـتن و بۆ وەلاتێ خۆ ڕەڤیـــن، ل دووماهیێ 

بـــۆ هنـــدێ کـــو چاڤـــدان و دووڤچونـــا ئەڤـــان نامەیـــان، 

بریار هاتـــەدان ب مەرەما پاراســـتنا دەســـتکەفتێن مللەتی 

بەشـــداریێ د کونگرەیـــێ ئاشـــتییێ و ســـیڤەرێدا بکەیـــن، 

بەلـــێ دەمـــا دیار و ئاشـــکرا بـــووی، کـــو ئێـــک ژ ناڤدارێن 

کـــوردان هاتییـــە دیاکـــرن وەک نوونـــەرێ کـــوردان ئەو ژی 

شـــەریف پاشـــایێ خەندان بوو، و ئەڤ کەســـە هەم ژ لایێ 

کـــوردان و ڕێبـــەر و دیارێن کـــوردان و کۆمەلەیێـــن کوردانڤە 

مینـــا کۆمـــەلا تەعالی کوردســـتان و دەولەتێـــن هەڤپەیمان 

ژی ل ســـەر ئەندامەتییـــا ئەڤی کەســـی ڕازیبووینـــە، مە ژی 

مینـــا پترییـــا تەخێن جڤاکـــی یێن کوردان حـــەز و ڤییانێن 

مللەتـــی و ماف و دەســـتکەفتێن ئەوان کرە پەرپرســـیارەتی 

و دانانـــە ل ســـەر ملێن نوونەرێ کوردان شـــەریف پاشـــای، 

پشـــتی ئەم ژ مـــەرەم و ئارمانجێن ئەوی پشتراســـتبووین، 

بـــۆ مە دیار بـــوو کـــو ئارمانجێن ئـــەوی وەکـــی ئارمانجێن 

مەنـــە، ئـــەوژی گەهشـــتنە بـــۆ مافـــێ چارەنڤیســـییێ و 

ئازادییـــا گـــەل و وەلاتییە، ژبـــەر هندێ ب هەمی شـــیانێن 

خـــۆ مـــە پشـــتەڤانی ل ئـــەوی کر و بـــۆ ســـەرکەفتنا ئەوی 

هەمی مللەتی دەســـت ب لاڤەیـــان ژ خودای دکرن.

“د ئەڤـــێ نامەیێـــدا ئامـــاژە ب هنـــدێ هاتبـــوو دان، کو پشـــتی ب دووماهی 
و  بپارێزیـــن  دەڤـــەران  ئەڤـــان  ل  خـــۆ  شـــیایین  ئـــەم  ئەگـــەر  شـــەری  هاتنـــا 
بیتـــە  دێ  ئاشـــتییێدا  کونگرەیێـــن  ئـــەوان  د  بکەیـــن،  موکـــم  خـــۆ  هەبوونـــا 
دەڤـــەران  ئەڤـــان  ل  مـــە  مللەتـــێ  ســـەربەخوویا  و  مـــاف  پاراســـتنا  گرەنتییـــا 
بدەیـــن” ئەنجـــام  کاران  هەمـــی  ئامادەینـــە  د  ئـــەم  چەنـــدێ  ئەڤـــێ  بـــۆ  و 

ئـــەڤ حکومەتـــا ژ شـــوینخەرتووك و پاشـــماوەیێن 

ئیتتیحادیـــان ل ئیســـتانبولێ هاتییە پێکهینـــان، ب ناڤێ 

هندەک ســـەرۆك عشـــیرەتێن کوردان دەســـت ب نڤیسینا 

هنـــدەك نامـــە و بەلگەیێـــن دووری ڕاســـتییێ و ســـەختە 

کرییـــە، ب ڕەنگەکـــێ بـــەردەوام تەلگرافـــان بـــۆ کونگرەیـــێ 

ئاشـــتییێ و هنـــدەک لایەنێـــن دی فرێدکـــەن، هنـــدەک ژ 

ئەندامێـــن ئەڤـــێ حکومەتـــێ ب نهێنی و ئاشـــکرایی 

ئەڤ چەنـــدە ئەنجامـــددا، توهمەتێن بـــێ بنەما 

ددانـــە پـــال کۆمـــەلا مـــە تەعالـــی کوردســـتان و 

نوونـــەرێ مـــە شـــەریف پاشـــای، ئەم شـــییاین 

پروپاگندەیـــان  ئەڤـــان  ژێـــدەرێ  دووڤچوونـــا 

بکەین و نامەیێن ئەوان یێن ســـەختە بدەســـت 

مـــە کەفتـــن، ب هەمی ڕەنـــگان ئـــەم د ئامادەینە 

دژی ئـــەوان لایەنێن پێکولا هنـــدێ دکەن کو ئەڤی 

مللەتـــی ژ داخـــوازو مافێن ئەوان یێن ڕەســـەن و ژ 

هـــەژی بـــێ باربکـــەن بجەنگین، بەلـــێ ژ بەر 

ئـــەوێ باوەرییا مـــە ب دەولەتێن مەزن هەی، 

و نەڤییانـــا مـــە بۆ هنـــدێ کو ڕەوشـــا تورکییا 

پتـــر تێکبچیـــت، مـــە شـــییا خـــۆ ژ پێکدادانێـــن 

شـــەری بپارێزیـــن، ژ بەرکو ئەم د ئـــەوێ باوەرییێداینە 

کـــو بگـــورەی بریارێـــن کونگرەیـــێ ئاشـــتییێ هەمـــی 

مللـــەت دێ گەهنـــە هیڤییێن خۆ، ئـــەڤ مللەتە دێ 

ببنـــە خـــودان پێگەهێن خـــۆ یێن سیاســـی و دێ 

ئـــەو بریارێ ل ســـەر چارەنڤیســـێ خـــۆ دەن و بنە 

خـــودان دەســـتهەلات. ب ئزنەهـــا خـــودێ و کەدا 

مللەتـــێ مە، ئـــەم کـــورد دێ ســـەربەخوویا خۆ یا 

مللی بدەســـتڤە هینین. ســـنوورێن کوردستانێ یێن 

باکـــووری ئەوێـــن پێك دهێـــن ژ دەڤەرێـــن چییایی 

ل باکـــوورێ ئەرزنجانـــێ، دەڤەرێـــن باشـــووری یێن 

ســـەرۆکانییا ڕووبارێ قـــزل ئرماکـــی و دەڤەرێن زارا 

و عەشـــیرەتێن قوچگیـــری، ئەڤ جوگرافییـــا مەزن و هێزا 

مرۆڤـــی یا زێدە داخواز دکەین ببیتە پشـــکەک و بهێتە د 

ناڤ ســـنوورێن کوردســـتانا مە یا کەڤندا، داکو ئەڤ چەندە 

ب ڕەنگەکێ دروســـت و بێ کێشـــە پەیـــدا ببیت دڤێت ب 

بریـــارو دەستنیشـــانکرێن پێدڤی ب گورەی یاســـا و بریارێن 

جهێن شـــولەژێ بهێتـــە ئەنجامدان، ئەڤ چەنـــدە داخواز 

و حـــەزا مللەتێ مەیێ کـــوردە، ئەم ئەڤـــێ چەندێ ب ناڤێ 

مللەتێ کوردو کوردســـتانێ هەمییـــێ داخواز دکەین.

		 ئادار 				 -
نامە ب موهرا کۆمەلا تەعالی کوردستان موهرکرییە. -

ئەڤ نامەیە ژ لایێ ئەڤان سەرۆك عەشیرەتانڤە هاتبوو ڤرێکرن:

سەیيد ڕزا، سەرۆك عەشیرەتێ شێخ حەسەنلی )ئیمزا(.. 	
محەمەد فەرید کورێ ئیبراهیمێ توزلوجوزادە.. 	
محەمەد مزەفەر محەمەد ئەمین.. 	

ئیدار ئیبراهیم سەروکێ عەشیرەتا سەیدان ل دێرسمێ.. 	
عەلیشێر، ئەوێ بەرپرس بناڤێ دەڤەرێن کوردستانی یێن . 	

)ئەرزنجان، قوچگیری، کانگال، دارەندە و ئەقچە داغ(.
محەمەد کامل ژ سەروك عەشیرەتێن قوچگیری.. 	
مستەفازادە حسین ب ناڤێ هەمی عەشیرەتێن . 	

ئەرزنجانێ.

“ئەڤ حکومەتا ژ شوینخەرتووك 
و پاشـــماوەیێن ئیتتیحادیـــان ل 
ئیســـتانبولێ هاتییە پێکهینان، ب 
ناڤێ هندەک ســـەرۆك عشـــیرەتێن 
کوردان دەست ب نڤیسینا هندەك 
نامە و بەلگەیێن دووری ڕاســـتییێ 
ڕەنگەکێ  و ســـەختە کرییـــە، ب 
بـــەردەوام تــەلــگــرافــــان بــــۆ 
هندەك  و  ئاشـــتییێ  کونگرەیێ 
هندەك  فرێدکـــەن،  دی  لایەنێن 
ژ ئەندامێـــن ئەڤـــێ حکومەتـــێ 
ب نهێنـــی و ئاشـــکرایی ئـــەڤ 

ئەنجامددا” چەنـــدە 

